
Xülasə: Əsasən, abituriyentlərə və yuxarı sinif şagirdlərinə kömək məq-sədilə yazılmış 

bu məqalə DİM-in kimya fənni üzrə IV qrupa qəbul proqramına uyğun olaraq, 

“Halogenlərin ümumi xarakteristikası” mövzusunun ardıcıl şəkildə izahına həsr 

edilmişdir. Məqalədə halogenlərin ümumi xarakteristikası,  onların atomunun 

quruluşu və s. müasir təsəvvürlərlə müqayisəli  və sistemli şəkildə şərh 

olunmuşdur. 

 

Açar sözlər: halogenlər, tipik qeyri-metallar, flüor, xlor, brom, yod, astat, ikiatomlu 

molekullar, hidrogen-halogenidlər, binar birləşmələr, baş oksidlər. 

 

 

Halogenlər (flüor yarımqrupu elementləri) – tipik qeyri-metallar olub, VII 

qrupun əsas yarımqrupunda yerləşir: F-flüor, Cl-xlor, Br-brom, J-yod, At-astat 

(radioaktivdir və az öyrənilib). Halogenlərdən F2, Cl2, Br2 və J2 - ikiatomlu, At isə 

biratomlu bəsit maddədir (latınca “halogen” – “duz doğuran” deməkdir). 

Flüor yarımqrupu elementlərinin hamısının xarici elektron təbəqəsində 7 

elrktron vardır – ns2np5-vəziyyətində. 

Halogenlər hidrogenlə HR tipli (burada R=F, Cl, Br, J) uçucu binar 

birləşmələr və R2O7 tipıi  baş oksidlər (flüordan başqa) əmələ gətirir. Onların 

elektron formulu aşağıdakı kimidir: 

F → Cl → Br →J →At istiqamətində: 

         1. Nisbi elektromənfilik və qeyri-metallıq xassələri azalır (F - ən yüksək 

elektromənfiliyə malik elementdir) 

         2. Atom (və ya ion) radiusu artır: 

 

   
 

  
 

 
 

     
   

  
         

3. Nisbi atom kütləsi artır 

4. Atom nüvəsinin yükü artır 

5. Oksidləşmə dərəcəsi (birləşmələrdə) F üçün yalnız -1, Cl, Br və J üçün -1, 

+1, +3, +5, +7 ola bilir. 

Boş orbitalı olmayan flüordan başqa (ona görə F atomu həyəcanlana bilmir), 

digər halogenlərin müxtəlif oksidləşmə dərəcəsi göstərməsinə səbəb bu halogen 

atomlarının həyəcanlanması (Cl, Br, J və At atomlarında boş d-orbitalları 

olduğuna görə) zamanı s- və p-yarımsəviyyəsindəki sərbəst elektron cütlərinin d-

yarımsəviyyəsindəki boş orbitallara keçərək, təklənməsidir (oksidləşmə dərəcəsi - 

xarici təbəqədəki tək elektronların sayı ilə müəyyən olunur): 

6. F - sabit (I), Cl, Br və J isə dəyişkən (I, III, V, VII) valentlidir. 

7. İonlaşma enerjisi azalır. 

Halogenlər metallarla və hidrogenlə əmələ gətirdikləri binar birləşmələrdə 

(Mehag və Hhag) özlərinə 1 e- birləşdirərək, 8 elektronlu davamlı xarici elektron 

təbəqəsi əmələ gətirir (xarici elektron təbəqəsini oktetə tamamlayır). Belə olan 

halda halogenlər -1, oksigenli birləşmələrində isə +1, +3, +5, +7 oksidləşmə 

dərəcəsi göstərir. 

F2 → Cl2 → Br2 → J2 → At istiqamətində: 

1. Oksidləşdiricilik qabiliyyəti və kimyəvi aktivlik azalır 

2. Atomlara dissosiasiya enerjisi azalır (ion radiusu artdığına görə); lakin bu 

hal Cl2 > F2  kimidir (bu, Cl atomları arasında 1 ədəd qeyri-polyar, 3 ədəd dativ 

rabitələrnin olmasıyla əlaqədardır) 

3. Ərimə və qaynama temperaturu, sıxlığı artır 

4. Molekullararası cazibə qüvvəsi artır (ona görə də adi halda: F2 və Cl2 – 

qaz, Br2 – maye, J2 – bərk haldadır) 

5. Reaksiyaya girmə qabiliyyəti azalır. Yuxarıdakı sırada solda yerləşən 

halogen özündən sonrakı halogeni onun hidrogenlə və metallarla əmələ gətirdiyi 

binar birləşmədən çıxarır. 

 

Məsələn: 

F2 + HCl → Cl2 + HF; 

Cl2 + NaBr → Br2 + NaCl; 

Br2 + KJ → J2 + KBr; 

J2 + HCl → // 

F- → Cl- → Br- → J- sırasında reduksiyaedicilik artır. 

 

HF → HCl → HBr → HJ istiqamətində: 

1. Molrkulun polyarlığı azalır 

2. Molrkulun davamlılığı azalır 

3. Uyğun turşuların qüvvətliliyi artır 

4. Uyğun turşuların reduksiyaediciliyi artır. 

Halogenlərin (flüordan başqa)  oksigenli turşuları da mövcuddur:  

 

HRO → HRO2 → HRO3 → HRO4 

 

sırasında R halogenin oksidləşmə dərəcəsi artdıqca, müvafiq turşunun qüvvətliliyi 

də artır, oksidləşdiricilik qabiliyyəti isə azalır. Cl, Br, J sırasında da bu turşuların 

qüvvətliliyi azalır. 

 

Halogenlərin xassələrinin müqayisəsi. Flüor – sarımtıl-yaşıl rəngli, kəskin 

iyli, zəhərli qazdır. Flüor elementlər içərisində ən aktiv olduğundan, onu sərbəst 

halda ayırmaq uzun müddət mümkün olmamışdı. O, adi və yüksək temperaturda 

oksigen və yüngül “təsirsiz” qazlar müstəsna olmaqla, demək olar ki, bütün 

elementlərə uyğun bəsit maddələrlə, bir çox üzvi birləşmələrlə reaksiyaya girir. 

Onun belə aktiv olmasının səbəbi flüor molekulunda F–F rabitəsinin zəif olması 

və flüor atomu iştirakı ilə gedən reaksiyaların ekzotermikliyidir. Flüor ən 

elektromənfi elementdir. Bütün birləşmələrində -1 oksidləşmə dərəcəsi göstərir və 

flüor özünü ancaq oksidləşdirici kimi aparır. 

Xlor - adi şəraitdə sarımtıl-yaşıl rəngli, asan mayeləşən, boğucu iyli, zəhərli 

qazdır. Otaq temperaturunda (200C-də) 1 həcm suda 2,5 həcm xlor həll olur; suda 

məhlulu xlorlu su adlanır. Xlorlu suyu soyutduqda və ya buzlu sudan xlor  

keçirdikdə Cl2
.6H2O və Cl2

.8H2O tərkibli sarımtıl-yaşıl rəngli kristalhidratlar 

(klatratlar) ayrılır. Xlor otaq temperaturunda 0,6 MPa- qədər təzyiq altında maye-

ləşə bilir. Bu zaman xlor, adətən polad balonlarda və ya sisternlərdə saxlanılır və 

daşınır. 

Brom -  tünd qırmızı rəngli ağır maye, yod isə tünd bənövşəyi rəngli, metal 

parlaqlığına malik kristal maddədir. Astatium metalaoxşar bərk maddədir. 

Bromun buxarları qırmızı, yodunku isə bənövşəyidir. Yodu qızdırdıqda süblimə 

edir; brom və yod suda pis həll olur. Brom su ilə Br∙8H2O tərkibli kristalhidrat 

əmələ gətirir. Yodun həllolma qabiliyyətini artırmaq üçün suya KJ əlavə edilir (bu 

zaman KJ3 tərkibli kompleks birləşmə əmələ gəlir). 

Brom və yod üzvi həlledicilərdə (spirt, benzol, efir, xloroform və s.) yaxşı 

həll olur. Yod nişasta məhlulu ilə tünd göy rəng əmələ gətirir. Buna əsasən 

analitik kimyada vəsfi olaraq təyin edilir. Qızdırdıqda (~800C) bu məhlul 

rəngsizləşir və soyuduqda isə məhlulun rəngi bərpa olur. 

Н.А.Акперов, Г.Н.Исмаилова 

Разъяснение тема «Общие характеристики галогенов» абитуриентам 

 

РЕЗЮМЕ 

 

Данная статья, написанная в основном в помощь абитуриентам и 

старшеклассникам, посвящена последовательному изложению темы «Общая 

характеристика галогенов» в соответствии с программой приема в IV группу по 

химии. В статье общие характеристики галогенов, строение их атомов и т.д. 

сравниваются с современными представлениями и систематически 

интерпретируются. 

 

 

Ключевые слова: галогены, типичные неметаллы, фтор, хлор, бром, йод, астат, 

двухатомные молекулы, галогеноводороды, бинарные соеди-

нения. 

 

 

 

N.A. Akbarov, G.N. Ismayilova 

Explanation of the subject "General characteristics of halogens" to applicants 

 

SUMMARY 

 

This article, written mainly to help applicants and upper-class students, is dedicated 

to the sequential explanation of the topic "General characteristics of halogens" in 

accordance with the IV group admission program for chemistry. In the article, the general 

characteristics of halogens, the structure of their atoms, etc. compared with modern ideas 

and interpreted in a systematic way. 

 

 

Key words: halogens, typical non-metals, fluorine, chlorine, bromine, iodine, astatine, 

diatomic molecules, hydrogen-halides, binary compounds. 

 

 

 

 

 

 

 

 

 

 


